
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৬
কুরু পাণ্ডব
[৮


থাকিতে পারিব না। কিন্তু এরূপে দুর্য্যোধনের রাজ্যপ্রাপ্তি উচিত হইবে না; অতএব যুধিষ্ঠিরই চিরকাল রাজ্যশাসন করুন।

 কর্ণের কথা শেষ হইলে বাসুদেব মৃদুহাস্য-সহকারে কহিলেন—

 হে কর্ণ! আমি তােমাকে সাম্রাজ্য প্রদান করিলাম, তাহা তোমার গ্রহণের অভিলাষ হইল না, অতএব আর যুদ্ধ বিনা গতি নাই। তুমি এখান হইতে প্রতিনিবৃত্ত হইয়া ভীষ্ম দ্রোণাদিকে বলিও যে, বর্ত্তমান মাস সর্ব্বতােভাবে যুদ্ধের উপযােগী। খাদ্যদ্রব্য ও কাষ্ঠাদি প্রচুর পরিমাণে পাওয়া যায়, জল সুরস ও পথ কর্দ্দমশূন্য। অদ্য হইতে সপ্তম দিবসে অমাবস্যা হইবে, ঐ তিথি যুদ্ধারম্ভের পক্ষে উপযুক্ত। তোমরা সকলেই যখন যুদ্ধক্ষেত্রে অন্তিমশয্যা প্রার্থনা করিতেছ, তখন তাহাই হইবে। দুর্য্যোধনের অনুগত রাজগণ সমরক্ষেত্রে নিধন প্রাপ্ত হইয়া সদ্গতি লাভ করিবেন।

 কর্ণ কহিলেন―হে কৃষ্ণ! আমি এক্ষণে বিদায় গ্রহণ করি। সম্প্রতি যুদ্ধক্ষেত্রে পুনরায় তােমার দর্শন পাইব এবং পরে হয় এই ক্ষত্রান্তকারী মহারণ হইতে উত্তীর্ণ হইয়া, নতুবা স্বর্গে, যথাকালে তোমার সহিত পুনরায় মিলিত হইব।

 এই বলিয়া কর্ণ কেশবকে আলিঙ্গনপূর্ব্বক বিষণ্ণমনে স্বীয় রথারােহণ করিয়া হস্তিনাপুরে প্রত্যাগত হইলেন। কৃষ্ণ শান্তির নিমিত্ত শেষচেষ্টায়ও অকৃতকার্য্য হইয়া সারথিকে

		 এই পাতা শেষ সম্পাদিত হয়েছে ১৪:২৭টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

